
Vendim i Këshillit të Mediave të Shkruara të Kosovës ndaj 

ankesës së Lekë Shala kundër Insajderi  

   

 

 

Këshilli i Mediave të Shkruara të Kosovës në mbledhjen e 

tij të mbajtur më 18 tetor 2023, shqyrtoi ankesën e 

dërguar nga Lekë Shala kundër Insajderi lidhur me 

publikimin e një videolajmi, në të cilin intervistohet një 

person, dhe mori këtë 

 

 

 

                      V E N D I M  

  

 

 

 

 

- Ankesa miratohet. 

 

 

 

 

 

 



 

 

                      

                      A R S Y E T I M 

 

 

Media ka publikuar një videolajm, në të cilin intervistohet 

një person, pretendimet e të cilit ishin të ndryshme, 

përfshi edhe akuza të drejtpërdrejta kundrejt ankuesit dhe 

palëve të tjera. Pretendimi i ankuesit është se video nuk 

raporton të vërtetën dhe, po ashtu, se atij nuk i është 

dhënë mundësia për t’u deklaruar duke shkelur kështu 

kapitujt II (raportimi i së vërtetës) dhe IV (e drejta për 

t’u përgjigjur) të Kodit të Mediave të Shkruara. 

 

Lajmi është video e medias së shkruar, e transmetuar në 

uebfaqen, rrjetin social dhe kanalin e Youtube të medias 

dhe kësisoj ankesa është e lejueshme për trajtim dhe e 

afatshme.  

 

Pas leximit të ankesës, KMShK gjen se ankesa është e 

bazuar. Pra, miratohet.  

  

KMShK ka shqyrtuar intervistën dhe ankesën e ankuesit. Në 

video vërehet se pala bën një rrëfim me pretendime mbi një 

çështje, e cila është në gjykim e sipër në gjykatat e 

Kosovës. Po ashtu, pala ngre akuza të rënda për palët e 

treta, përfshirë edhe ankuesin. 

  

KMShK ka vërejtur në fund të videos një shkrim, në të cilin 

thuhet se është kontaktuar pala ankuese. Megjithatë, KMShK 

konstaton se publikut nuk i janë bërë me dije përpjekjet që 

janë bërë nga media për të kontaktuar palën ankuese. Media 

duhet t’i bëjë të gjitha përpjekjet që ta kontaktojë palën 

dhe publikut t’ia bëjë me dije se cilat kanë qenë 

përpjekjet për të siguruar deklarimet e të gjitha palëve të 

përfshira. Në rastin e videove, gazetari duhet gjatë 

realizmit të intervistës të njoftojë publikun për 

përpjekjet dhe mundësitë që iu janë dhënë palëve të 

përmendura nga i intervistuari që të deklarohen për median. 

Është thelbësore që media të përpiqet që t’i përfshijë të 



gjitha anët në shkrim apo video. Andaj, KMShK gjen se media 

ka shkelur Kapitullin IV (e drejta për t‘u përgjigjur të 

Kodit të Mediave të Shkruara dhe online. 

  

Në lidhje me raportimin e së vërtetës, fakti se është 

paraqitur vetëm njëra palë dhe provat e vetëm njërës palë, 

si dhe versioni i vetëm njërës palë, KMShK konsideron se 

media nuk e ka raportuar të vërtetën, ashtu siç kërkohet 

nga Kapitulli II (raportimi i së vërtetës) të Kodit të 

Mediave. 

 

 

 

Andaj, KMShK vendos që ankesa të miratohet. 

 

 

 

Këshilli i Mediave të Shkruara të Kosovës 


